
Prishtinë, 6 maj 2026



THIRRJE PUBLIKE PËR OFRIMIN E MBËSHTETJES FINANCIARE PUBLIKE PËR   PROJEKTET BIBLIOTEKARE PËR OJQ, PËR VITIN 2026

Biblioteka Kombëtare e Kosovës / Divizioni i Aftësimit dhe i Zhvillimit Profesional i fton organizatat e regjistruara si OJQ (sipas legjislacionit në fuqi për lirinë e asociimit në Republikën e Kosovës apo në shtetet ku është e koncentruar diaspora), programi i të cilave është i fokusuar në fushën e bibliotekarisë, përkthimit të literaturës profesionale dhe inovacionit, që të aplikojnë për mbështetje financiare për projekte në temat e mëposhtme:
1. Përkthimi i literaturës profesionale mbi Klasifikimin Decimal Universal (UDC) 
2. Biblioteka dhe inteligjenca artificiale – Asistenti virtual informativ 
Projektet e propozuara duhet të jenë profesionale, inovative dhe të qasshme për publikun, duke respektuar standardet bashkëkohore dhe duke kontribuar në zhvillimin e shërbimeve bibliotekare, të përkthimit dhe qasjes në informacion.
1. Fushat tematike për financim
OJQ-të mund të aplikojnë vetëm në njërën nga fushat e mëposhtme:
A. Përkthimi i literaturës profesionale mbi Klasifikimin Decimal Universal (UDC)
Projektet duhet të synojnë përkthimin dhe përshtatjen në gjuhën shqipe të literaturës bazë mbi UDC, duke kontribuar në standardizimin e terminologjisë dhe ngritjen e kapaciteteve profesionale në bibliotekari.
Rezultatet e pritshme:
· Botimi i materialeve të përkthyera në format fizik dhe digjital (PDF); 
· Rritja e kapaciteteve profesionale të bibliotekarëve.
Kriteret e veçanta:
· Angazhimi i përkthyesve me përvojë në fusha relevante; 
· Përfshirja e redaktimit gjuhësor dhe profesional; 
· Bashkëpunimi me ekspertë të bibliotekarisë, kur është e mundur; 
· Sigurimi i përdorimit të njëtrajtshëm të terminologjisë; 
· Hartimi i një plani të qartë të punës; 
· Sigurimi i të drejtave për përkthim dhe publikim. 
A. Biblioteka dhe inteligjenca artificiale – Asistenti virtual informativ
Projektet duhet të synojnë zhvillimin e një asistenti virtual (chatbot) funksional në gjuhën shqipe dhe angleze, që përmirëson qasjen në informacion dhe përvojën e përdoruesve përmes zgjidhjeve digjitale.
Asistenti duhet të mundësojë komunikim të drejtpërdrejtë me përdoruesit, duke ofruar përgjigje për pyetje të zakonshme lidhur me orarin, shërbimet, procedurat e regjistrimit, aktivitetet dhe rregulloren, si dhe të ndihmojë në orientimin brenda hapësirave dhe shërbimeve të bibliotekës. Zgjidhja mund të integrohet në platformën digjitale të bibliotekës ose në pajisje interaktive.
Rezultatet e pritshme:
· Funksionalizimi i chatbot-it për përdorim publik; 
· Testimi dhe vlerësimi i përdorueshmërisë; 
· Përmirësimi i qasjes digjitale dhe komunikimit me publikun. 
Kriteret e veçanta:
· Përfshirja e një ekipi me njohuri profesionale në zhvillim digjital; 
· Sigurimi i funksionalitetit të qartë dhe të përdorshëm të chatbot-it; 
· Përdorimi i gjuhës së qartë dhe të saktë në shqip dhe anglisht; 
· Testimi i sistemit para lansimit; 
· Respektimi i plotë i privatësisë dhe mbrojtjes së të dhënave; 
· Parashikimi i një plani për zhvillim dhe mirëmbajtje bazë. 

2. Shuma maksimale e përkrahjes:
Deri në 10,000 euro për projekt.
3. Kriteret e përgjithshme për OJQ-të:
Për t’u kualifikuar për mbështetje financiare publike, aplikuesit duhet të plotësojnë kriteret e përgjithshme minimale të përcaktuara si në vijim:
· Të jenë të regjistruar si OJQ sipas kërkesave të legjislacionit në fuqi për lirinë e asociimit në organizata jo-qeveritare në Republikën e Kosovës apo në shtetin ku është e koncentruar diaspora; 
· Të jenë të pajisur me Numrin e fiskal të OJQ-së nga ATK, sipas kërkesave të legjislacionit tatimor të Republikës së Kosovës, përkatësisht dokumentacionin ekuivalent sipas legjislacionit të shtetit përkatës për OJQ-në e huaj; 
· Të kenë kryer të gjitha detyrimet nga mbështetja financiare paraprake, nëse kanë përfituar nga burimet publike të financimit; 
· Të mos kenë pranuar mjete nga burime tjera të financimit për të njëjtat aktivitete;  
· Të mos ekzistojë ndonjë konflikt interesi në mes të aplikuesit, përkatësisht përfaqësuesve/udhëheqësit të aplikuesit dhe organizatës buxhetore apo institucionit publik, siç parashihet me legjislacionin në fuqi në Republikën e Kosovës;
· Të dëshmojnë që nuk kanë obligime tatimore (nga ATK);
· Të dëshmojnë se programi i tyre është i fokusuar në fushën e bibliotekarisë, përkthimit të literaturës profesionale dhe inovacionit.

Në rast të dështimit për të përmbushur ndonjërin nga kriteret specifike, aplikacioni do të konsiderohet i pa kompletuar dhe si i tillë nuk do të kualifikohet për mbështetje financiare. 

4. Kriteret e vlerësimit të projekteve: 
Projekt-propozimet do të vlerësohen sipas kritereve të mëposhtme:
· Relevanca me fushën tematike të përzgjedhur; 
· Qartësia dhe struktura e projektit; 
· Qartësia dhe realizueshmëria e objektivave; 
· Ndikimi në zhvillimin e shërbimeve bibliotekare; 
· Qasja dhe përfshirja e publikut; 
· Rezultatet e matshme dhe të qëndrueshme; 
· Përputhshmëria e buxhetit me aktivitetet dhe rezultatet; 
· Kapacitetet profesionale dhe menaxheriale të OJQ-së; 
· Niveli i inovacionit dhe përdorimi i zgjidhjeve digjitale.

OJQ-të mund të aplikojnë vetëm me një (1) projekt në kuadër të kësaj ftese publike. Periudha e zbatimit të projektit është më së largu deri me 30 tetor 2026.

Të drejtë aplikimi me projektet e tyre kanë OJQ-të që dëshmojnë se programi i tyre i punës është i fokusuar në fushën e promovimit të bibliotekarisëO. JQ-të duhet po ashtu të kenë kryer transaksionet financiare në mënyrë transparente sipas legjislacionit në fuqi, në përputhje me rregullat e kontabilitetit, si dhe të kenë përmbushur detyrimet kontraktuale ndaj ofruesit të mbështetjes financiare dhe të gjithë ofruesve tjerë të mbështetjes financiare publike.
Para nënshkrimit të kontratës, OJQ duhet të paraqesin prova se personi përgjegjës (menaxheri) në OJQ nuk janë nën hetime për vepra penale, si dhe prova se OJQ ka zgjidhur çdo çështje të hapur rreth pagesës së kontributeve dhe tatimeve të papaguara, nëse është e aplikueshme. 
5. Dokumentacioni i nevojshëm për aplikim:
Aplikimi do të konsiderohet i plotë nëse përmban të gjitha format e aplikimit dhe anekset e detyrueshme siç kërkohet në thirrjen publike dhe dokumentacionin e thirrjes si në vijim:
1. Formulari i Aplikacionit,
2. Formulari i Propozim buxhetit,
3. Formulari i deklaratës për financimit të dyfishtë,
4. Forma e deklaratës së projekteve të financuara, 
5. Kopja e Certifikatës së regjistrimit të OJQ-së;

6. Periudha e zbatimit të projektit:

Përfituesit e Projekt-propozimeve në këtë kategori të thirrjes publike, nuk mund të aplikojnë në thirrje të tjera publike nga BKK deri në përmbylljen e projektit.

7. Mënyra dhe afati i aplikimit:
Projekt-propozimet do të dorëzohen vetëm në formularët e paraparë, të cilat së bashku me Udhëzimet për Aplikantët, janë në dispozicion në ueb-faqen e BKK-së: www.biblioteka-ks.org. Aplikuesit që nuk përdorin aplikacionin adekuat të publikuar në ueb faqen e BKK do të refuzohen. 
Dokumentet e kompletuara duhet të dërgohen personalisht, në dy kopje fizike (të shtypur), një për Arkivin e BKK-së dhe një për Divizionin e Aftësimit dhe Zhvillimit Profesional, në adresën e mëposhtme:
Biblioteka Kombëtare e Kosovës 
Sheshi "Erhard Busek," Nr. 12, Zyra e Divizionit të Aftësimit dhe Zhvillimit Profesional, Kati i Dytë Nr. 35a; 10000, Prishtinë, Republika e Kosovës
Procesi i pranimit, hapjes dhe shqyrtimit të aplikacioneve, vlerësimit të aplikacioneve, kontraktimi, dhënia e fondeve, koha dhe mënyra e parashtrimit të ankesave, trajtimi i dokumenteve dhe kalendari tregues i zbatimit të ftesës është i detajuar në Udhëzimet për aplikuesit. 
Do të konsiderohen për mbështetje financiare vetëm projektet që janë pranuar brenda afatit të paraparë me këtë ftesë publike, të cilat i përmbushin plotësisht kushtet e përcaktuara të ftesës publike.
Të gjitha çështjet që lidhen me ftesën publike mund të sqarohen vetëm në mënyrë elektronike, duke dërguar e-mail në adresën: info.bkk@rks-gov.net 
Afati i fundit për dorëzimin e aplikacioneve është 30 ditë kalendarike nga data e publikimit të thirrjes dhe përfundon me datën 6 qershor 2026, në ora 15:00. Aplikacionet e dorëzuara pas këtij afati nuk do të pranohen.

8. Pyetje dhe sqarime:
Të gjitha pyetjet në lidhje me këtë thirrje mund të drejtohen ekskluzivisht përmes email-it zyrtar: info.bkk@rks-gov.net. 

